КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
“Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамлы (оланпас серти петкӧдлысьяслы) мынтысьӧмсӧ компенсируйтӧм йылысь” Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а шуӧмӧ вежсьӧмъяс 

пыртӧм йылысь 
Коми Республикаса Веськӧдлан котыр шуис:

1. Пыртны “Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамлы (оланпас серти петкӧдлысьяслы) мынтысьӧмсӧ компенсируйтӧм йылысь” Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а шуӧмӧ татшӧм вежсьӧмъяс: 
1) водзкывйын “3 статья” кывъяс вежны “3 да  31 статьяяс” кывъясӧн;

2) 1 пункт гижны тадзи: 

“1. Вынсьӧдны Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧмсӧ компенсируйтӧм могысь бать-мамӧн (оланпас серти петкӧдлысьясӧн) шыӧдчан пӧрадок, сійӧс мынтан пӧрадок да компенсация сетӧм вылӧ семьяӧ пырысьясӧс урчитан, семьялысь ӧти морт вылӧ шӧркодь чӧжӧс арталан пӧрадок содтӧд серти.”;
3) Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧмсӧ компенсируйтӧм могысь бать-мамӧн (оланпас серти петкӧдлысьясӧн) шыӧдчан пӧрадок да сійӧс мынтан пӧрадок, мый вынсьӧдӧма шуӧмӧн (содтӧд), гижны содтӧд серти.
2. Урчитны, мый:

1) велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамлысь мынтысьӧмсӧ компенсируйтӧны (водзӧ – компенсация) бать-мамлы (оланпас серти петкӧдлысьяслы), кодъяслы сійӧс индісны тайӧ шуӧм вынсявтӧдз, нуждайтчан муртӧс тӧд вылын кутӧмӧн, кутшӧмӧс урчитӧма “Велӧдӧм йылысь” Коми Республикаса Оланпаслӧн 31 статьяӧн.
2) бать-мамлы (оланпас серти петкӧдлысьяслы), кодъяс шыӧдчисны компенсацияла 2017 во ода-кора тӧлысь 1 лунӧдз  тайӧ шуӧм серти, индӧм компенсациясӧ сетӧны 2017 во урасьӧм тӧлысь 1 лунсянь.
3.  Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын да паськалӧ  2017 во урасьӧм тӧлысь 1 лунсянь артмӧм инӧда йитӧдъяс вылӧ.

Коми Республикаса Веськӧдлан котырӧн

Юрнуӧдысьӧс Медводдза вежысь 

Сыктывкар 

2017 вося тӧвшӧр тӧлысь 31 лун 

59 №
Коми Республикаса Веськӧдлан котырлӧн
2017 во тӧвшӧр тӧлысь 31 лунся 59 №-а шуӧм дорӧ

СОДТӦД

“ВЫНСЬӦДӦМА
Коми Республикаса Веськӧдлан котырлӧн
2007 во урасьӧм тӧлысь 14 лунся 20 №-а шуӧмӧн

(содтӧд)
 Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧмсӧ компенсируйтӧм могысь бать-мамӧн (оланпас серти петкӧдлысьясӧн) шыӧдчан пӧрадок, сійӧс мынтан пӧрадок да компенсация сетӧм вылӧ семьяӧ пырысьясӧс урчитан, семьялысь ӧти морт вылӧ 

шӧркодь чӧжӧс арталан
ПӦРАДОК 
I. Панас

1. Тайӧ Пӧрадокыс урчитӧ Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧмсӧ компенсируйтӧм могысь бать-мамӧн (оланпас серти петкӧдлысьясӧн) шыӧдчан правилӧяс, сійӧс мынтан пӧрадок да индӧм компенсация сетӧм вылӧ семьяӧ пырысьясӧс урчитан, семьялысь ӧти морт вылӧ шӧркодь чӧжӧс арталан пӧрадок (водзӧ лӧсялӧмӧн – компенсация, бать-мамлӧн мынтысьӧм, велӧдан организацияяс, семьяӧ пырысьяс, семьялӧн ӧти морт вылӧ шӧркодь чӧжӧс).
2. Коми Республика мутасын велӧдан организацияясӧ, кӧні збыльмӧдӧны школаӧдз велӧдан уджтас, ветлысь челядьлӧн бать-мамлы (оланпас серти петкӧдлысьяслы) сетсьӧ компенсация нуждайтчан муртӧс тӧд вылын кутӧмӧн, кутшӧмӧс урчитӧма “Велӧдӧм йылысь” Коми Республикаса Оланпаслӧн 31 статьяӧн.
3. Компенсациясӧ вермӧ босьтны бать-мам пиысь (оланпас серти петкӧдлысьяс пиысь) ӧти, коді мынтысис лӧсялана велӧдан организацияын челядьӧс дӧзьӧритӧмысь да видзӧмысь (водзӧ – гражданин).
4. Компенсациясӧ сетӧны Коми Республика мутасын канму да муниципальнӧй велӧдан организацияясын челядьӧс видзӧмысь да дӧзьӧритӧмысь бать-мамлысь мынтысян шӧркодь ыдждаысь медводдза кага вылӧ кызь прӧчент мында, мӧд кага вылӧ татшӧм мынтысян ыдждаысь ветымын прӧчент мында да коймӧд кага да водзӧ челядь вылӧ бать-мамлӧн татшӧм мынтысян ыдждаысь сизимдас прӧчент мында. 
Коми Республика мутасын канму да муниципальнӧй велӧдан организацияясын челядьӧс видзӧмысь да дӧзьӧритӧмысь бать-мамлысь мынтысян шӧркодь ыдждасӧ (водзӧ – бать-мамлӧн мынтысян шӧркодь ыджда) урчитӧ Коми Республикаса Веськӧдлан котыр.

5. Торъя гражданинлы сетан компенсация ыдждасӧ арталӧны татшӧм формула серти:
К = С x Д x Кк,

кӧні:

К – компенсация ыджда;

С - бать-мамлӧн мынтысян шӧркодь ыджда;

Д – велӧдан организацияӧ кагалӧн збыль волан лун лыд тӧлысьнас;
Кк – компенсациялӧн коэффициент (медводдза кага вылӧ - 0,2, мӧд кага вылӧ - 0,5, коймӧд кага да водзӧ челядь вылӧ - 0,7).

Сэк, кор ӧти лунысь бать-мамлӧн мынтысян ыдждаыс, мый урчитӧма  велӧдан организацияын, этшаджык Коми Республикаса Веськӧдлан котырӧн урчитӧм бать-мамлӧн мынтысян шӧркодь ыдждаысь, компенсациясӧ арталӧны велӧдан организацияын урчитӧм  бать-мамлӧн мынтысян  ыджда серти.
6. Компенсация мында арталігӧн тӧд вылын кутӧны 18 арӧсӧдз челядьӧс, сы лыдын пи (ныв) пыдди босьтӧм челядьӧс, тӧрасьӧм (тӧждысьӧм) улӧ босьтӧм челядьӧс, сы лыдын приёмнӧй семья йылысь сёрнитчӧм серти, татшӧм челядь кындзи:

1) кодъяс серти Россия Федерацияса оланпастэчасӧн урчитӧм пӧрадокын:

а) гражданинӧс мездӧма бать-мам инӧдысь;

б) гражданинӧс дзескӧдӧма бать-мам инӧдъясын;

2) кодъясӧс  Россия Федерацияса оланпастэчасӧн урчитӧм пӧрадокын мырддисны гражданинлысь.

7. Челядьлысь ӧта-мӧд бӧрся мунӧмсӧ (медводдза, мӧд, коймӧд да водзӧ чужӧм кага) урчитӧны кагалӧн чужан кадпас серти. Ӧти кадӧ чужӧм челядьлысь ӧта-мӧд бӧрся мунӧмсӧ (двӧйни, тройня да с.в.) гражданин урчитӧ ачыс.

8. Велӧдан организациялӧн меститчанін серти меставывса асвеськӧдлан орган, кодӧс уполномочитӧма “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса оланпасӧн (водзӧ – уполномочитӧм орган), вештӧ лӧсялана велӧдан организациялы компенсация сетӧмкӧд йитчӧм рӧскодсӧ велӧдан организациялӧн лицевӧй тшӧт вылӧ сьӧм вуджӧдӧмӧн.

ІІ. Компенсацияла шыӧдчан пӧрадок, сійӧс мынтан пӧрадок

9. Гражданин (Россия Федерацияса оланпастэчас серти сійӧс петкӧдлысь) (водзӧ – шыӧдчысь) компенсация босьтӧм могысь сетӧ велӧдан организацияӧ либӧ уполномочитӧм органӧ компенсация сетӧм йылысь заявление тайӧ Пӧрадок дорӧ 1 содтӧдын индӧм форма серти (водзӧ – заявление) да татшӧм документъяс:

1) мортӧс эскӧдысь документ копия (сэк, кор  гражданин нимсянь уджалӧ морт, коді лоӧ сійӧс петкӧдлысьӧн Россия Федерацияса оланпастэчас серти, содтӧд сетӧны петкӧдлысьӧс эскӧдысь документ копия да лӧсялана уджмогъяс эскӧдысь документ копия);
2) семьяын 18 арӧсӧдз став челядьлӧн чужӧм йылысь эскӧдангижӧд копияяс либӧ оланпастэчас серти кагаӧс петкӧдлысьлысь уджмогъяссӧ эскӧдысь документ копия, кор оланпастэчас серти кагаӧс петкӧдлысь оз ло сылӧн батьӧн (мамӧн) (тӧралӧм (тӧждысьӧм) урчитӧм йылысь помшуӧм, приёмнӧй семьяӧ кагаӧс сетӧм йылысь помшуӧм);

3) семьяӧ пырысьӧс эскӧдысь документ копия (сетсьӧ семьяӧ быд пырысь серти, кодӧс индӧма заявлениеын);

4) семьяӧ пырысьяслысь рӧдвуж йитӧдъяссӧ эскӧдысь документ копияяс (гӧтрасьӧм йылысь эскӧдангижӧд, торйӧдчӧм йылысь эскӧдангижӧд либӧ гражданалысь оланног пасйӧм абутӧмлун йылысь извещение, батьлӧн (мамлӧн) кувсьӧм йылысь эскӧдангижӧд, батьӧс индӧм йылысь справка);
5) документъяс, кутшӧмъяс эскӧдӧны гражданинлысь да заявлениеын индӧм семьяӧ став пырысьлысь сьӧм чӧжӧссӧ заявление сетан тӧлысь водзын мунысь бӧръя 12 календарнӧй тӧлысьысь, асшӧр уджалысьяслы – заявление сетан во водзын мунысь календарнӧй воысь. 

6) документ, кутшӧм эскӧдӧ урчитӧм пӧрадокын семьяӧс судзсьытӧма олысьӧн лыддьӧмсӧ “Коми Республикаын канмусянь социальнӧй отсӧг сетӧм йылысь” Коми Республикаса Оланпас серти (водзӧ – семьяӧс судзсьытӧма олысьӧн лыддьӧм йылысь документ).

Сэк, кор сетӧма семьяӧс судзсьытӧма олысьӧн лыддьӧм йылысь документ, тайӧ пунктлӧн 5 пунктулын индӧм документъяссӧ гражданин оз сет.

Сэк, кор сетӧма урчитӧм пӧрадокын эскӧдтӧм документ копияяс, кутшӧмъясӧс индӧма тайӧ пунктлӧн 1-4 пунктувъясын, шыӧдчысь сетӧ налысь подлинникъяссӧ.
Сэк, кор шыӧдчысь сетӧ урчитӧм пӧрадокын эскӧдтӧм документ копияяс да тайӧ пунктлӧн 1-4 пунктувъясын индӧм документ подлинникъяс, копияяссӧ эскӧдӧ велӧдан организация либӧ уполномочитӧм орган, мый бӧрын подлинникъяссӧ бӧр сетӧны шыӧдчысьлы веськыда приём вылын документъяс сетан лунӧ. 
Тайӧ пунктын индӧм заявлениесӧ да документъяссӧ пасйӧ велӧдан организация либӧ уполномочитӧм орган шыӧдчысьӧн найӧс сетан лунӧ, кодлы веськыда документъяс сетан лунӧ сетӧны расписка-уведомление (заявлениелысь орӧдан юкӧн) сетӧм документ лыддьӧг да найӧс примитан кадпас индӧмӧн.

10. Сэк, кор шыӧдчысь сетӧ велӧдан организацияӧ тайӧ Пӧрадоклӧн 9 пунктын индӧм заявлениесӧ да документъяссӧ, велӧдан организация найӧс пасъян лунсянь 3 уджалан лун чӧжӧн ыстӧ индӧм заявлениесӧ да документъяссӧ уполномочитӧм органӧ, коді пасйӧ найӧс налӧн локтан лунӧ.
11. Уполномочитӧм орган лӧсьӧдӧ быд шыӧдчысь серти делӧ, кытчӧ пыртӧ документъяс (документ копияяс), кутшӧмъяс колӧны компенсация сетӧм йылысь (сетӧмын ӧткажитӧм йылысь) помшуӧм примитӧм вылӧ.
12. Уполномочитӧм орган примитӧ компенсация сетӧм йылысь (сетӧмын ӧткажитӧм йылысь) помшуӧмсӧ уполномочитӧм органын заявление да документъяс пасъян лунсянь 7 уджалан лун чӧжӧн.
13. Уполномочитӧм орган гижӧмӧн юӧртӧ шыӧдчысьлы примитӧм помшуӧм йылысь лӧсялана помшуӧм примитан лунсянь 3 уджалан лун чӧжӧн. Сэк, кор примитӧма компенсация сетӧм йылысь помшуӧм, уполномочитӧм орган ыстӧ шыӧдчысьлы уведомление тайӧ Пӧрадок дорӧ 2 содтӧдын индӧм форма серти (водзӧ – компенсация сетӧм йылысь уведомление).  Сэк, кор примитӧма компенсация  сетӧмын ӧткажитӧм йылысь помшуӧм, уполномочитӧм орган ыстӧ шыӧдчысьлы уведомление сэтшӧм помкаяс индӧмӧн, кутшӧмъяс серти вӧлі примитӧма татшӧм помшуӧмсӧ,  тайӧ Пӧрадок дорӧ 3 содтӧдын индӧм форма серти.
14. Компенсация сетӧмын ӧткажитӧм йылысь помшуӧм примитан подувъясӧн лоӧны:

1) тайӧ Пӧрадоклӧн 9 пунктын индӧм документъяссӧ абу сетӧма либӧ сетӧма абу тырвыйӧ;

2) сетӧм документъясын эмӧсь абу збыль тӧдмӧгъяс;

3) компенсациясӧ сетӧма батьыслы либӧ мамыслы (оланпас серти петкӧдлысьлы);

4) гражданинлӧн семьяын ӧти морт вылӧ шӧркодь чӧжӧсыс унджык овны судзсяна сьӧм ыдждалӧн, мый урчитӧма Коми Республикаын шӧркодя быд морт вылӧ Коми Республикаса олысьяслӧн медшӧр социально-демографическӧй группаяс да вӧр-ва да климат зонаяс серти, ӧтиӧн-джынйӧн мындаысь, кутшӧм лоӧ вынаӧн заявление сетан во водзын мунысь вося ӧшым тӧлысь 1 лунӧ.
15. Сэк, кор сетӧм документъясын эмӧсь паныд сувтана тӧдмӧгъяс да (либӧ) документ сюрӧсыс да (либӧ) оформитӧмыс оз лӧсяв оланпастэчаслӧн корӧмъяслы, уполномочитӧм орган нуӧдӧ индӧм тӧдмӧгъяслӧн збыльлун серти прӧверка административнӧй уджаланарт серти, мый урчитӧма уполномочитӧм органӧн. Та дырйи тайӧ Пӧрадоклӧн 12 пунктын индӧм компенсация сетӧм йылысь (сетӧмын ӧткажитӧм) йылысь помшуӧм примитан кадколастсӧ уполномочитӧм органса юрнуӧдысь либӧ сыӧн уполномочитӧм морт нюжӧдӧ сэтшӧм кадколаст вылӧ, кутшӧм колӧ прӧверка нуӧдӧм вылӧ, но 30 календарнӧй лунысь оз дырджык, мый йылысь юӧртӧны шыӧдчысьлы гижӧда уведомление ыстӧмӧн прӧверка нуӧдӧм йылысь помшуӧмсӧ примитан лунсянь 3 уджалан лун чӧжӧн. Прӧверка нуӧдӧм йылысь помшуӧм примитӧ уполномочитӧм орган тайӧ Пӧрадоклӧн 12 пунктын индӧм кадколастӧ.

Юӧр подув вылын, мый эскӧдӧ шыӧдчысьӧн сетӧм абу збыль тӧдмӧгъяссӧ, уполномочитӧм орган индӧм юӧр воан лунсянь 5 уджалан лун чӧжӧн примитӧ компенсация сетӧмын ӧткажитӧм йылысь помшуӧм.

Юӧр подув вылын, мый оз эскӧд шыӧдчысьӧн сетӧм абу збыль тӧдмӧгъяссӧ,  уполномочитӧм орган индӧм юӧр воан лунсянь 5 уджалан лун чӧжӧн примитӧ компенсация сетӧм йылысь помшуӧм.

16.  Шыӧдчысь вермӧ мӧдысь шыӧдчыны велӧдан организацияӧ либӧ уполномочитӧм органӧ компенсация сетӧмын ӧткажитан подувъяс бырӧдӧм бӧрын, кутшӧмъясӧс урчитӧма тайӧ Пӧрадоклӧн 14 пунктӧн.
17. Компенсациясӧ сетӧны велӧдан организацияын либӧ уполномочитӧм органын тайӧ Пӧрадоклӧн 9 пунктӧн индӧм заявление да документъяс пасъян лунсянь (тайӧ пунктӧн урчитӧм аслыспӧлӧслунъяссӧ тӧд вылӧ босьтӧмӧн):
1) сэк, кор тайӧ Пӧрадоклӧн 9 пунктса 1-5 пунктувъясын индӧм заявлениесӧ да документъяссӧ сетӧны найӧс пасъян лунсянь 12 тӧлысь вылӧ;
2)  сэк, кор тайӧ Пӧрадоклӧн 9 пунктса 1-4 да 6 пунктувъясын индӧм заявлениесӧ да документъяссӧ сетӧны найӧс пасъян лунсянь, но семьяӧс судзсьытӧма олысьӧн лыддян кадколаст заводитӧмсянь оз водзджык, семьяӧс судзсьытӧма олысьӧн лыддян кадколаст вылӧ.
Кадколастсӧ, мый вылӧ сетӧны компенсация, индӧны компенсация сетӧм йылысь уведомлениеын.

18. Компенсациясӧ сетӧны быд тӧлысь бать-мамлӧн мынтысян ыдждасӧ сетӧм компенсация ыджда вылӧ чинтӧмӧн.

19. Компенсация ыдждасӧ петкӧдлӧны мынтысян документын, мый сетсьӧ гражданинлы бать-мамлысь мынтысьӧмсӧ вештӧм вылӧ.

ІІІ. Компенсация сетӧм могысь семьяӧ пырысьясӧс, семьялӧн ӧти морт вылӧ 

шӧркодь чӧжӧс урчитан пӧрадок
20. Компенсация сетӧм вылӧ семьялысь ӧти морт вылӧ шӧркодь чӧжӧс арталӧм могысь семьяысь тӧд вылӧ босьтӧны гӧтрасьӧм бать-мамӧс (оланпас серти петкӧдысьясӧс) либӧ ӧтка батьӧс либӧ мамӧс (оланпас серти петкӧдысьӧс), налысь тыр арлыдтӧм челядьӧс, сы лыдын пи (ныв) пыдди босьтӧм, кодъясӧс сетісны тӧрасьӧм (тӧждысьӧм) улӧ, сы лыдын приёмнӧй семья йылысь сёрнитчӧм серти, а сідзжӧ челядьӧс, кодъяс велӧдчӧны очнӧя уджсикасӧ велӧдан организацияясын либӧ вылыс тшупӧда велӧдан организацияясын налӧн котыртан-инӧда формаяс вылӧ видзӧдтӧг, велӧдчӧмсӧ помавтӧдз, но сӧмын 23 арӧс тыртӧдз, наысь кындзи, кодъяс гӧтрасисны Россия Федерацияса оланпастэчас серти.
Семьяӧ пырысьясӧс шыӧдчысь индӧ заявлениеын тайӧ пунктса положениеяс тӧд вылын кутӧмӧн.

21. Тайӧ Пӧрадоклӧн могъяс серти семьялысь ӧти морт вылӧ шӧркодь чӧжӧссӧ арталӧны татшӧм формула серти:

Сд = Дд / Кч,

кӧні:

Сд – семьялӧн ӧти морт вылӧ шӧркодь чӧжӧс;

Дд – семьялӧн ӧтувъя чӧжӧс, мый арталӧма гражданинӧн сетӧм тайӧ Пӧрадоклӧн 9 пунктса 5 пунктулын индӧм документъяс подув вылын.

Кч – заявлениеын индӧм семьяӧ пырысь лыд.

Семьяӧ быд пырысьлысь ӧти морт вылӧ шӧркодь чӧжӧссӧ индӧны арталан кадколастын босьтӧм сылысь чӧжӧс ыдждасӧ арталан кадколастса  тӧлысь лыд вылӧ юкӧмӧн, кор сылӧн вӧлі тайӧ чӧжӧсыс . Арталан кадколаст улын гӧгӧрвосьӧ заявление сетан тӧлысь водзын мунысь 12 календарнӧй тӧлысь, асшӧр уджалысьяслы – заявление сетан тӧлысь водзын мунысь календарнӧй во.

22.  Компенсация сетӧм могысь семьялӧн ӧти морт вылӧ шӧркодь чӧжӧсыс оз вермы лоны овны судзсяна сьӧм ыдждалӧн, мый урчитӧма Коми Республикаын  шӧркодя быд морт вылӧ Коми Республикаса олысьяслӧн медшӧр социально-демографическӧй группаяс да вӧр-ва да климат зонаяс серти, ӧтиӧн-джынйӧн мындаысь, мый лоӧ вынаӧн заявление сетан во водзын мунысь вося ӧшым тӧлысь 1 лунӧ (водзӧ – нуждайтчан муртӧс).
23.  Нуждайтчан муртӧс арталӧны татшӧм формула кузя: 

Кн = 1,5 ((∑Пмдеті +  ∑Пмтрудj + ∑Пмпенcn) / Кч),

кӧні:

Кн – нуждайтчан муртӧс;

Пмдеті – овны судзсяна сьӧм ыджда, мый индӧма і кага вылӧ;

Пмтрудj – овны судзсяна сьӧм ыджда, мый индӧма уджавны вермысь  j олысьяс вылӧ;

Пмпенcn –  овны судзсяна сьӧм ыджда, мый индӧма  n пенсионер вылӧ;

і – заявлениеын индӧм кага лыд;

j –  заявлениеын индӧм уджавны вермысь граждана лыд;

n –  заявлениеын индӧм пенсионер лыд;

Кч – семьяӧ пырысь граждана лыд.

24. Семьялысь ӧти морт вылӧ шӧркодь чӧжӧссӧ да нуждайтчан муртӧссӧ арталӧ уполномочитӧм орган тайӧ Пӧрадоклӧн 9 пунктын индӧм заявление да документъяс подув вылын.

Компенсациясӧ сетӧны сэк, кор Сд ≤ Кн.

25. Тайӧ Пӧрадоклӧн могъяс серти семьяын ӧти морт вылӧ шӧркодь чожӧс урчитігӧн тӧд вылын кутӧны татшӧм чӧжӧс:

а) уджысь мынтысян системаӧн урчитӧм став мынтӧм, кутшӧмӧс тӧд вылӧ босьтӧны шӧркодь удждон арталігӧн, мый индӧны оланпастэчас серти;

б) компенсация, мый мынтӧ канму орган либӧ ӧтйӧза ӧтув канму либӧ ӧтйӧза кывкутана могъяс збыльмӧдан кадколастысь;

в) уджысь мездігӧн мынтан пособие, отставкаӧ петӧм дырйи компенсация, удждон, мый кольӧ организация бырӧдӧмкӧд йитӧдын уджысь мездігӧн, уджалысь лыдсӧ либӧ штатсӧ чинтӧмкӧд йитӧдын уджысь мездігӧн удж вылӧ босьтан кадколаст вылӧ;

г) пенсияяс, пенсионеръяслы компенсация мынтӧмъяс да быдтӧлысся содтӧд сьӧм;

д) стипендияяс, мый мынтӧны уджсикасӧ велӧдан организацияясын да вылыс тшупӧда велӧдан организацияясын велӧдчысьяслы, аспирантъяслы, кодъяс велӧдчӧны очнӧя наука да педагогика кадръясӧс дасьтан уджтасъяс серти, да вылыс тшупӧда велӧдан организацияясса да научнӧй организацияясса докторантъяслы, кодъяс велӧдчӧны духовнӧй велӧдан организацияясын, а сідзжӧ индӧм категория гражданалы компенсация мынтӧмъяс сэк, кор найӧ медицина петкӧдласъяс серти лоӧны академическӧй отпускын.

е) уджтӧмалӧм серти пособие, уджтӧмалысь гражданалы сьӧма отсӧг да мукӧд мынтӧм, а сідзжӧ стипендия да сьӧма отсӧг, мый мынтӧны гражданалы уджсикасӧ велӧдчигӧн да содтӧд уджсикасӧ велӧдчигӧн олысьясӧс уджӧн могмӧдан служба органъяслӧн мӧдӧдӧм серти, уджтӧмалысь гражданалы мынтӧмъяс, кодъяс участвуйтӧны ӧтйӧза уджъясын, да  уджтӧмалысь гражданалы, кодъяслы торйӧн ёна колӧ социальнӧй отсӧг, кор найӧ участвуйтӧны недыр кадся уджъясын, а сідзжӧ 14-сянь 18 арӧсӧдз тыр арлыдтӧм гражданалы мынтӧмъяс, кор найӧ участвуйтӧны недыр кадся уджъясын;

ж) нӧбасьӧм да кага чужтӧм серти пособие, нӧбасьны заводитан медводдза кадколастӧ медицина учреждениеясын учёт вылӧ сувтысь аньяслы ӧтчыдысь мынтан пособие;

з)  кагаӧс видзан отпуск кадколаст дырйи сылы 1,5 арӧс тыртӧдз быдтӧлысся пособие да  быдтӧлысся компенсация мынтӧмъяс гражданалы, кодъяс уджалӧны удж йылысь сёрнитчӧм серти да кодъяс лоӧны кагаӧс видзан отпускын сылы 3 арӧс тыртӧдз.
и) военнослужащӧйяслӧн, Россия Федерацияса пытшкӧс делӧяс органъясса, мыждӧмсӧ збыльмӧдан учреждениеясса да органъясса, Россия Федерацияын таможня органъясса да инӧд видзан мукӧд органса уджалысьяслӧн сьӧм довольствие, а сідзжӧ пыр содтӧд сетан мынтӧмъяс да сёян-юаӧн могмӧдӧм (сёян-юан паёк пыдди сьӧм компенсация), мый урчитӧма Россия Федерацияса оланпастэчасӧн;

к) приёмнӧй бать-мамлы (батьлы либӧ мамлы) ошкана сьӧм да ошкана сьӧм дорӧ содтӧд;

л) асшӧр уджысь чӧжӧс.   

Семьяӧ быд пырысьлысь чӧжӧссӧ тӧд вылӧ босьтӧны вот да ӧктас чинтӧмӧдз Россия Федерацияса оланпастэчас серти.
26. Тайӧ Пӧрадоклӧн 25 пунктын индӧм чӧжӧс эскӧдысь документъясӧн лоӧны справкаяс да мукӧд документ, кутшӧмъясӧс урчитӧм пӧрадокын сетісны уджӧн могмӧдысьяс, Россия Федерацияса пенсионнӧй фондлӧн, мутасса органъяс, канму власьт лӧсялана органъяс, меставывса асвеськӧдлан органъяс либӧ организацияяс.

Асшӧр уджалысьяслысь чӧжӧссӧ эскӧдысь документъяс лыдӧ пырӧны документъяс, кутшӧмъясӧс урчитӧма сыӧн бӧрйӧм вот перъян система серти Россия Федерацияса вот да ӧктас йылысь оланпастэчасӧн.
ІV. Компенсация ыдждасӧ вежан да сійӧс сетӧмсӧ дугӧдан пӧрадок

27. Компенсация ыдждасӧ колӧ вежны татшӧм лоӧмторъяс дырйи:

1) кага (челядь) серти, (кодӧс) кодъясӧс тӧд вылын кутӧмӧн индісны компенсация ыдждасӧ,  гражданинӧс бать-мам инӧдысь  мездӧм;

2) кага (челядь) серти, (кодӧс) кодъясӧс тӧд вылын кутӧмӧн индісны компенсация ыдждасӧ, тӧралӧмсӧ дугӧдӧм;

3) кагаӧс (челядьӧс) гражданинӧн пи (ныв) пыдди босьтӧм;

4) приёмнӧй семья йылысь сёрнитчӧм гражданинӧн кырымалӧм;

5) гражданинӧс тӧралысьӧн (тӧждысьысьӧн) индӧм йылысь акт примитӧм;

6) кагалы 18 арӧс тырӧм, кодӧс тӧд вылын кутӧмӧн индісны компенсация ыдждасӧ.
Сэтшӧм лоӧмторъяс артман лунсянь, кор вежӧны компенсация ыдждасӧ (тайӧ пунктлӧн 3-6 пунктувъясӧн индӧм лоӧмторъяс кындзи), гражданинлы быть колӧ 10 уджалан лун чӧжӧн гижӧмӧн юӧртны велӧдан организацияӧ либӧ уполномочитӧм органӧ татшӧм лоӧмторъяс артмӧм йылысь эскӧдысь документъяс содтӧмӧн.
28. Компенсациясӧ дугдӧны сетны татшӧм лоӧмторъяс дырйи:

1) велӧдан организацияысь кагаӧс вӧтлӧм, кодысь сетісны компенсация;

2) кага серти, кодысь сетісны компенсация, гражданинӧс бать-мам инӧдысь мездӧм;

3) кагаӧс, кодысь сетісны компенсация, компенсация босьтысь тӧралысьӧс (тӧждысьысьӧс) индӧм йылысь актлӧн вына кадколаст кольӧм;

4) компенсация босьтысь тӧралысьӧс (приёмнӧй батьӧс либӧ мамӧс) кага серти, кодысь сетісны компенсация, могъяс збыльмӧдӧмысь мездӧм либӧ вештӧм;

5) кагаӧс,  кодысь сетісны компенсация, пи (ныв) пыдди босьтӧмсӧ дугӧдӧм;
6) компенсация босьтысь гражданинлӧн кувсьӧм либӧ Россия Федерацияса оланпастэчасӧн урчитӧм пӧрадок серти сійӧс кувсьӧмаӧн либӧ юӧртӧг вошӧмаӧн лыддьӧм;

7) компенсация босьтысь гражданинӧс Россия Федерацияса оланпастэчас серти кывкутны вермытӧмӧн лыддьӧм;
8) компенсация босьтысь гражданинӧн компенсация сетӧмысь ӧткажитчӧм йылысь гижӧда заявление велӧдан организацияӧ либӧ уполномочитӧм органӧ сетӧм;
9) компенсация сетан кадколаст кольӧм компенсация сетӧм йылысь уведомление серти;

10) велӧдан организациялӧн велӧдан удж збыльмӧдӧм вылӧ лицензия дугӧдӧм, сылӧн вына кадколаст кольӧм;

11) компенсация сетӧм йылысь помшуӧм примитӧм бӧрын компенсация босьтӧм вылӧ абу збыль тӧдмӧгъяс сетӧмсӧ эрдӧдӧм.
Мынтӧмсӧ дугӧдан лоӧмторъяс артман лунсянь, (тайӧ пунктлӧн 1, 6-10 пунктувъясын индӧм лоӧмторъяс кындзи) гражданинлы быть колӧ 10 уджалан лун чӧжӧн гижӧмӧн юӧртны велӧдан организацияӧ либӧ уполномочитӧм органӧ татшӧм лоӧмторъяс артмӧм йылысь эскӧдысь документъяс содтӧмӧн.
29. Компенсация ыджда вежӧм йылысь (сійӧс сетӧмсӧ дугӧдӧм йылысь) помшуӧм примитӧ уполномочитӧм орган сэтшӧм лоӧмторъяс артмӧм йылысь, кор вежӧны компенсация ыдждасӧ (дугӧдӧны сійӧс сетӧмсӧ), юӧр воан лунсянь 5 уджалан лун чӧжӧн, мый йылысь юӧртӧны гражданинлы (тайӧ Пӧрадоклӧн 28 пунктса 1, 6-9 пунктувъясӧн урчитӧм случайяс кындзи) лӧсялана помшуӧм примитан лунсянь 3 уджалан лун чӧжӧн гижӧда уведомление ыстӧмӧн.

Тайӧ Пӧрадоклӧн 27 пунктса 1, 2 да 6 пунктувъясӧн урчитӧм случайясын компенсация ыдждасӧ вежӧны лӧсялана лоӧмторъяс артман лунсянь.

Тайӧ Пӧрадоклӧн 27 пунктса 3-5 пунктувъясӧн урчитӧм случайясын компенсация ыдждасӧ вежӧны тайӧ Пӧрадоклӧн 9 пунктӧн урчитӧм заявление да документъяс гражданинсянь воан лунсянь.

Тайӧ Пӧрадоклӧн 28 пунктын урчитӧм случайясын компенсациясӧ дугдӧны сетны лӧсялана лоӧмторъяс артман лунсянь.  

30. Тайӧ Пӧрадоклӧн 28 пунктса 9 пунктулын индӧм лоӧмтор артмӧм дырйи, кор оз вежсьы мукӧдтор, мый тӧдчӧ водзвыв сетӧм компенсация ыджда вежӧм вылӧ, гражданин выль кадколаст вылӧ компенсация мынтӧм могысь сетӧ велӧдан организацияӧ либӧ уполномочитӧм органӧ тайӧ Пӧрадоклӧн 9 пунктса 5 пунктулӧн урчитӧм заявление да документъяс либӧ семьяӧс судзсьытӧма олысьӧн лыддьӧм йылысь документ.
  Выль кадколаст вылӧ компенсация сетӧм йылысь помшуӧм примитӧ уполномочитӧм орган тайӧ Пӧрадоклӧн 12-16 пунктъясӧн урчитӧм пӧрадокын да кадколастын.
31. Сэк, кор эрдӧдӧны гражданинӧн сетӧм тӧдмӧгъяслысь абу збыльлунсӧ да (либӧ) уполномочитӧм орган тӧдмалӧ, мый гражданин ас кадӧ эз юӧрт велӧдан организацияӧ либӧ уполномочитӧм органӧ компенсация ыджда вылӧ либӧ сійӧс сетӧм вылӧ тӧдчысь вежсьӧмъяс йылысь, сетӧм компенсациясӧ гражданин ас вӧляӧн бергӧдӧ став кадколастысь, кор сійӧ оланпаслы лӧсявтӧмӧн босьтіс социальнӧй сьӧма отсӧгсӧ.

Сэк, кор гражданин ӧткажитчӧ ас вӧляӧн бергӧдны компенсациясӧ, кутшӧмӧс босьтіс коланаысь унджык, сійӧс перйӧ уполномочитӧм орган оланпастэчас серти.
Коми Республика мутасын велӧдан 

организацияясын, кӧні збыльмӧдӧны 

школаӧдз велӧдан уджтас, челядьӧс 

дӧзьӧритӧмысь да видзӧмысь мынтысьӧмсӧ 

компенсируйтӧм могысь бать-мамӧн 

(оланпас серти петкӧдлысьясӧн) шыӧдчан пӧрадок, 

сійӧс мынтан пӧрадок да компенсация 

босьтӧм могысь семьяӧ пырысьясӧс урчитан, 

семьялысь ӧти морт вылӧ шӧркодь 

чӧжӧс арталан пӧрадок дорӧ

1 СОДТӦД
(форма)
	
	
	
	

	
	
	
	Уполномочитӧм орган ним


	
	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	
	
	
	
	
	
	

	Батьлӧн либӧ мамлӧн (оланпастэчас серти петкӧдлысьлӧн) мыччӧдъяс 
	

	Ов
	

	Ним
	

	Вич
	

	Чужан кадпас
	

	Батьӧс либӧ мамӧс (оланпастэчас серти петкӧдлысьӧс) эскӧдысь документ
	

	Сикас
	

	Серия
	
	Номер
	

	Сетӧма
	
	Сетан кадпас
	

	Батьӧс либӧ мамӧс (оланпастэчас серти петкӧдлысьӧс) пасъян инпас
	

	Индекс 
	
	Дінму
	

	Район
	
	Олан пункт
	

	Улича
	

	Керка
	
	 Корпус
	
	Патера 
	

	Батьлӧн либӧ мамлӧн (оланпастэчас серти петкӧдлысьлӧн) олан инпас
	

	Индекс 
	
	Дінму
	

	Район
	
	Олан пункт
	

	Улича
	

	Керка
	
	Корпус
	
	Патера 
	

	 
	
	
	
	 
	
	

	Йитчан юӧръяс
	Гортса телефон:

	
	Сотовӧй телефон:

	
	E-maіl:


ЗАЯВЛЕНИЕ
“Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамлы (оланпас серти петкӧдлысьяслы) мынтысьӧмсӧ компенсируйтӧм йылысь” Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а шуӧм подув вылын кора сетны Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамлӧн (оланпас серти петкӧдлысьяслӧн) мынтысьӧмысь компенсация (водзӧ – компенсация)  ____________________________________________________

________________________________________________________________ вылӧ,
(кагалӧн ов, ним, вич (эм кӧ), чужан кадпас)
коді ветлӧ_____________________________________________________. 
           (велӧдан организация ним)
Меным юӧртісны, мый сэк, кор ме водзвыв тӧдӧмӧн сета абу збыль тӧдмӧгъяса документъяс, дзеба мыччӧдъяс, кутшӧмъяс тӧдчӧны сійӧс сетӧм вылӧ либӧ сылысь ыджда арталӧм вылӧ, компенсациясӧ перйӧны оланпастэчасӧн урчитӧм пӧрадок серти.
Ме сӧглас меӧн сетан тӧдмӧгъяс серти прӧверка нуӧдӧм вылӧ.

Ме кӧсйыся юӧртны велӧдан организацияӧ либӧ Коми Республикаса оланпастэчасӧн уполномочитӧм органӧ сэтшӧм лоӧмторъяс йылысь, кор дугдӧны мынтыны компенсация да (либӧ) вежӧны компенсация ыдждасӧ, лӧсялана лоӧмторъяс артман лунсянь 10 уджалан лун чӧжӧн.
Семьяӧ пырысьясӧс да семьяысь ӧти морт вылӧ шӧркодь чӧжӧс урчитӧм могысь компенсация сетӧм вылӧ юӧрта менам семьяӧ пырысьяс йылысь тӧдмӧгъяс*:
	Д/в
№
	Семьяӧ пырысьлӧн Н.В.О.
	Рӧдвуж тшупӧд
	Социальнӧй статус, чӧжӧс сикас
 (эм кӧ)

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	


	Заявление дорӧ пукта татшӧм документъяс:
	

	1
	Аспас видлалӧм вылӧ сӧгласлун, кутшӧмӧс оформитӧма “Аспас йылысь” 2006 во сора тӧлысь 27 лунся № 152-ФЗ Федеральнӧй оланпаслӧн корӧмъяс серти, ___л. вылын 1 экз.

	2
	

	3
	

	4
	

	5
	

	6
	

	7
	

	…
	

	
	
	


	
	
	

	Кадпас
	
	кырымпас/гӧгӧрвоӧдӧм


* - оз ков гижны, кор сетӧны урчитӧм пӧрадокын семьяӧс судзсьытӧма олысьӧн лыддьӧм йылысь документ

_________________________________________________________________

РАСПИСКА - УВЕДОМЛЕНИЕ

 ___________________________ гр. Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамӧн (оланпас серти петкӧдлысьясӧн) мынтысьӧмысь компенсация сетӧм вылӧ заявление да документ примитіс:
____________________________________________________________________________________________

(специалистлӧн чин ним)

____________________________________________________________________________________________

(кырымпас)                                                                                                    (кырымпас гӧгӧрвоӧдӧм)
             Сетӧм документ лыддьӧг:
	Д/в

№
	Документ ним
	Лист лыд
	Оригинал/копия

	
	
	
	

	
	
	
	

	
	
	
	

	
	
	
	


	Пасъян N
	Документ примитан  кадпас
	Кырымпас (ов, инициалъяс)
	Йитчан телефон номер

	
	
	
	


Коми Республика мутасын велӧдан 

организацияясын, кӧні збыльмӧдӧны 

школаӧдз велӧдан уджтас, челядьӧс 

дӧзьӧритӧмысь да видзӧмысь мынтысьӧмсӧ 

компенсируйтӧм могысь бать-мамӧн 

(оланпас серти петкӧдлысьясӧн) шыӧдчан пӧрадок, 

сійӧс мынтан пӧрадок да компенсация 

босьтӧм могысь семьяӧ пырысьясӧс урчитан, 

семьялысь ӧти морт вылӧ шӧркодь 

чӧжӧс арталан пӧрадок дорӧ

2 СОДТӦД
(форма)

Коми Республикаса оланпастэчасӧн 

уполномочитӧм органлӧн 

бланокын

Компенсация сетӧм йылысь

УВЕДОМЛЕНИЕ

Пыдди пуктана______________________________________________! 

Юӧртам сы йылысь, мый Тіянлы сетсьӧ Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамлӧн (оланпас серти петкӧдлысьяслӧн) мынтысьӧмысь компенсация _________% мындаын  ____________________________________________________________ вылӧ. 
(кагалӧн ов, ним, вич (эм кӧ), чужан кадпас)
Компенсация сетан кадколаст 20___ во _____________ тӧлысь “____” лунсянь 20___ во _____________ тӧлысь “____” лунӧдз.

	_______________________________
чин
П.М.
	_______________
кырымпас
	______________
гӧгӧрвоӧдӧм


 Коми Республика мутасын велӧдан 

организацияясын, кӧні збыльмӧдӧны 

школаӧдз велӧдан уджтас, челядьӧс 

дӧзьӧритӧмысь да видзӧмысь мынтысьӧмсӧ 

компенсируйтӧм могысь бать-мамӧн 

(оланпас серти петкӧдлысьясӧн) шыӧдчан пӧрадок, 

сійӧс мынтан пӧрадок да компенсация 

босьтӧм могысь семьяӧ пырысьясӧс урчитан, 

семьялысь ӧти морт вылӧ шӧркодь 

чӧжӧс арталан пӧрадок дорӧ

3 СОДТӦД
(форма)

Коми Республикаса оланпастэчасӧн 

уполномочитӧм органлӧн 

бланокын

Компенсация сетӧмын ӧткажитӧм йылысь

УВЕДОМЛЕНИЕ

Пыдди пуктана______________________________________________! 

Юӧртам сы йылысь, мый “Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамлы (оланпас серти петкӧдлысьяслы) мынтысьӧмсӧ компенсируйтӧм йылысь” Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а шуӧм серти Тіянлы ӧткажитӧма бать-мамлӧн мынтысьӧмысь компенсация сетӧмын  __________________________________________________________  вылӧ            
(кагалӧн ов, ним, вич (эм кӧ), чужан кадпас)
сы вӧсна, мый
___________________________________________________________________________________________________________________________________________________________________________________________________.

Ті верманныд выльысь шыӧдчыны компенсация сетӧм могысь компенсация сетӧмын ӧткажитан помкаяс бырӧдӧм бӧрын.

	_______________________________
чин
П.М.
	_______________
кырымпас
	______________
гӧгӧрвоӧдӧм

